
	N 01/8-3/10036-2023

	ՀՀ ֆինանսների նախարարությունը քննարկել է ՀՀ արդարադատության նախարարության ս.թ. մայիսի 2-ի N 01/23/21695-2023 գրությամբ ներկայացված «Հայաստանի Հանրապետության 2023 թվականի պետական բյուջեի մասին» օրենքում փոփոխություններ, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը (այսուհետ` Նախագիծ) և հայտնում է հետևյալը՝
Նախագծով նախատեսվում է Հայաստանի Հանրապետությունում նոր արբիտրաժային կենտրոն (այսուհետ` Կենտրոն) ստեղծելու նպատակով ՀՀ արդարադատության նախարարության կողմից իրականացվող 1093. «Դատական և հանրային պաշտպանություն» ծրագրի 11005. «Աջակցություն Արբիտրաժային կենտրոնի գործունեությանը» միջոցառման գծով հատկացնել շուրջ 812.5 մլն դրամ՝ Եվրոպական միությունից ստացված «Աջակցություն Հայաստանում դատական ոլորտի բարեփոխումների իրականացմանը» դրամաշնորհային ծրագրի 2023 թվականի հունվարի 1-ի դրությամբ չօգտագործված մնացորդի միջոցների հաշվին: 
1. Նախագծով նախատեսվում է Եվրոպական միությունից ստացված «Աջակցություն Հայաստանում դատական ոլորտի բարեփոխումների իրականացմանը» դրամաշնորհային ծրագրի 2023 թվականի հունվարի 1-ի դրությամբ չօգտագործված մնացորդի միջոցների հաշվին կատարել վերաբաշխում: Այս կապակցությմաբ հայտնում ենք, որ թեև ելքերի ֆինանսավորմանն ուղղվող պետական բյուջեի տարեսկզբի ազատ մնացորդը Նախագծով պահանջվող միջոցներից (812․5 մլն դրամ) ավելին է, սակայն առկա են անհետաձգելի ֆինանսավորման այլ առաջնահերթ կարիքներ, հետևաբար առաջարկում ենք դիտարկել ՀՀ արդարադատության նախարարության այլ ծրագրերի գծով առկա տնտեսումների կամ այլ աղբյուրների հաշվին ֆինանսավորման իրականացման հնարավորությունը։ Բացի դրանից ՀՀ ֆինանսների նախարարության սույն թվականի մայիսի 23-ի թիվ 01/8-3/9361-2023 գրությամբ առաջարկվել էր ըստ տարիների և ծրագիր/միջոցառումների ներկայացնել տեղեկատվություն ԵՄ աջակցության դրամաշնորհի 2021թ-ից նախատեսված և ծախսված միջոցների վերաբերյալ։
	1. Մասամբ է ընդունվել
ԵՄ աջակցության դրամաշնորհի 2021թ-ից նախատեսված և ծախսված միջոցների վերաբերյալ տեղեկատվությունը ՀՀ ֆինանսների նախարարության 23․05․2023թ․ թիվ 01/8-3/9361-2023 գրության համաձայն ներկայացվել է վերջիններիս։
Միևնույն ժամանակ, հարկ է նկատել, որ ֆինանսական միջոցները Եվրոպական միության «Աջակցություն Հայաստանում դատական ոլորտի բարեփոխումների իրականացմանը» բյուջետային աջակցության ծրագրի միջոցների շրջանակում դիտարկելը ինքնանպատակ չէ: Նախևառաջ, այսպիսի մոտեցումը պայմանավորված է այն հանգամանքով, որ բյուջետային աջակցության ծրագրի ֆինանսական միջոցները նախատեսված են հենց արդարադատության ոլորտի բարեփոխումների իրականացումն ապահեվելու համար, որոնցից է նաև արբիտրաժի զարգացումը և արբիտրաժային կենտրոնի հիմնադրումն ու գործունեության ապահովումը: Այնուհետև նկատենք, որ նման մոտեցումն ուղղակորեն կապված է բյուջետային աջակցության ծրագրի նպատակներով, որոնց իրականացման համար էլ հատկացվում են այդ ծրագրի շրջանակում դրամական միջոցները:
Մասնավորապես, Շրջափուլ 1-ի համաձայնագրի ամփոփ նկարագրում սահմանված է վեճերի այլընտրանքային լուծման մեխանիզմների բարելավման անհրաժեշտությունը, որպիսի ամենատարածված տեսակներից մեկը հենց արբիտրաժն է: Այնուհետև, համաձայնագրի 1-ին բաժնի 1.1 ենթաբաժնի «Հատուկ նպատակներ»-ի շարքում հատուկ նախատեսվել է վեճերի այլընտրանքային լուծման մեխանիզմների բարելավումը՝ որպես դատարանների ծանրաբեռնվածության թոթափման գործիք, իսկ «Միջամտության տրամաբանության աղյուսակ» բաժնում «Ստացված արդյունքները» տողի 1.2 կետով որպես արդյունքային շղթա ուղղակիորեն նախատեսվել է Վեճերի այլընտրանքային լուծման մեխանիզմների բարելավում, որի արդյունքում նվազում է կուտակված գործերի թիվը:
Իր հերթին, նախատեսվող Շրջափուլ 2-ի ֆինանսական համաձայնագրում՝ 2-րդ բաժնի 2.1 ենթաբաժնի ներքո սահմանված «Ուղղակի արդյունքներ»-ի 6-րդ կետում սահմանված է նոր արբիտրաժայի կենտրոնի հիմնադրումը, իսկ դրա հատուցմայն պայմաններում և կատարողական ցուցանիշներում (հավելված 2) Ցուցանիշ 1-ի ներքո նախատեսված են արբիտրաժային կենտրոնի զարգացումը: Ավելին, որպես 2023թ.-ի կատարողական նախատեսված է առնվազն 5 հանրային իրազեկվածության միջոցառումների նախատեսումը, իսկ որպես 2024թ.-ի կատարողական՝ առնվազն 3 գործի քննումը/լուծումը:
Այլ կերպ, բյուջետային աջակցության ծրագրի և դրանով ձեռք բերված պայմանավորվածությունների համատեքստից ուղղակիորեն բխում է ԵՄ բյուջետային միջոոցների հաշվին արբիտրաժային կենտրոնի ստեղծմանը և կայացմանը աջակցելը: Ավելին, նոր շրջափուլի շրջանակներում կենտրոնի հիմնադրման կապակցությամբ գործողությունների չկատարումը ուղղակիորեն կանդրադառնա համաձայնագրով Հայաստանի ստանձնած պարտավորությունների իրականացման վրա՝ խոչընդոտելով դրական գնահատվելու և հաջորդիվ շրջափուլերի համար ևս բյուջետային աջակցություն ստանալուն, այնինչ այդ միջոցներ ստանալը փաստացի կհանգեցնի այս փուլում ծախսված միջոցների վերականգնմանը:
Նշվածի լույսի ներքո, կարծում ենք, որ ԵՄ բյուջետային աջակցության միջոցներից բացի այլ` այդ թվում` նախարարության այլ ծրագրերի գծով առկա տնտեսումների կամ այլ աղբյուրների հաշվին ֆինանսավորման իրականացումը հնարավոր չէ:
Նշվածից բացի, արբիտրաժային կենտրոնի հիմնադրումը գրեթե միշտ քննարկվում է Եվրոպական միության գործընկերների հետ աշխատանքային քննարկումների շրջանակում, որոնցից ամենաակնառուներից մեկը կենտրոնի հիմնադրման աշխատանքների մեկնարկին նվիրված միջոցառումն էր, որին մասնակցում էր նաև Եվրոպական Միության պատվիրակության ղեկավար Ն.Գ. տկն. Անդրեա Վիկտորինը, և ով այդ քննարկման ժամանակ հատկապես ընդգծել է ԵՄ աջակցության կարևորությունը և պատրաստակամությունը (https://moj.am/article/3308):
Այսպիսով, կարող ենք նկատել, որ արբիտրաժային կենտրոնի հիմնադրումը արդեն տևական ժամանակ է, ինչ գտնվում է ոչ միայն Հայաստանի Հանրապետության կառավարության, այլև Եվրոպական Միության ուշադրության կենտրոնում և այն կարևորագույն նախապայմաններից մեկն է, որի համար Եվրոպական Միությունը հետաքրքրված է շարունակելու «Աջակցություն Հայաստանում արդարադատության ոլորտի բարեփոխումներին» բյուջետային աջակցության ծրագիրը: 
Բացի այս, նաև հարկ է նկատել, որ Կենտրոնի հիմքում ընկած կարևորագույն գաղափարներից մեկը դրա անկախությունն է պետությունից, և Կառավարությունը իրականացնում է Կենտրոնի հիմնադրման աշխատանքների քաղաքական առաջնորդությունը և գործունեության մեկնարկի աջակցությունը միայն: Նման պայմաններում, բյուջետային աջակցության ծրագրի միջոցներով ֆինանսավորումը կնպաստի նաև այդ անկախության պահպանմանը՝ որպես դոնոր կազմակերպության կողմից հատկացված գումար, այնինչ Արդարադատության նախարարության պահուստային միջոցները, ուղղակիորեն պետական բյուջեի մաս են և կհակասեն նշված սկզբունքին՝ անմիջապես վտանգելով Կենտրոնի համբավը և դրա վստահելի ու պատշաճ գործունեությունը:
Հատկանշական է նաև, որ կենտրոնի ստեղծման կարևորության մասին նշել է նաև ՀՀ վարչապետը` բյուջեի կատարողականի քննարկումների ժամանակ (https://youtu.be/2wnWgyJrj0g):
Ամեն դեպքում, նախագծի լրամշակման արդյունքում արբիտրաժային կենտրոնի ֆինանսավորման համար Հայաստանում ստեղծվող արբիտրաժային նոր կենտրոնի գործունեության համար անհրաժեշտ գումարն ապահովելու նպատակով նախատեսվում է նախատեսվում է «Քրեակատարողական ծառայություններ» ծրագրի «31003․ Քրեակատարողական հիմնարկների շենքային պայմանների բարելավում» միջոցառման գծով նախատեսված գումարներից 251,739․4 հազ․ դրամ նվազեցնել և ուղղել Արբիտրաժային կենտրոնի գործունեության ապահովմանը։ Հայաստանի Հանրապետության 2023 թվականի պետական բյուջեի 1120 ծրագրի «31003․ Քրեակատարողական հիմնարկների շենքային պայմանների բարելավում» միջոցառմամբ նախատեսված է 642,098.6 հազ․ դրամ։ Նշված գումարից 600,000 հազ․ դրամը նախատեսված է նոր քրեակատարողական հիմնարկի կառուցման նախագծանախահաշվային փաստաթղթերի ձեռքբերման նպատակով։ ՀՀ քաղաքաշինության կոմիտեի կողմից կնքվել է նոր քրեակատարողական հիմնարկի կառուցման
նախագծանախահաշվային փաստաթղթերի մշակման խորհրդատվական ծառայության մատուցման պետական
գնման պայմանագիրը։ Պայմանագրի ընդհանուր գումարը կազմում է 240,000․0 հազ․ դրամ, որից 2023 թվականին որպես կանխավճար փոխանցվելու է 72,000․0 հազ․ դրամ։ Վերագրյալով պայմանավորված, «Քրեակատարողական հիմնարկների շենքային պայմանների բարելավում» միջոցառման գծով տնտեսված գումարներից նախատեսվում է ուղղել Արբիտրաժային կենտրոնի գործունության ապահովմանը։ Միևնույն ժամանակ, 100,000․0 հազ․ դրամ նախատեսվում է հատկացնել 1228 ծրագրի «31001․ Հակակոռուպցիոն կոմիտեի շենքային պայմանների ապահովում» միջոցառմամբ նախատեսված գումարի վերաբաշխմամբ, քանի որ Արդարադատության թաղամասի կառուցման շուրջ քննարկումները շարունակվում են և դեռ վերջնականապես չեն ավարտվել։ Ընդ որում, նվազեցման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա:

	2. Միաժամանակ հայտնում ենք, որ ՀՀ կառավարության 2022 թվականի հուլիսի  21-ի N 1133-Լ որոշամամբ հաստատաված դատական և իրավական բարեփոխումների ռազմավարության N 2 հավելվածով Կենտրոնի ֆինանսավորման համար նախատեսվում է հատկացնել 490 մլն դրամ (3 տարվա համար ընդամենը 1 մլրդ 470 մլն դրամ), որը ներառում է նոր արբիտրաժային կենտրոնի աշխատակազմի աշխատավարձերը, անհրաժեշտ ծառայությունների համար վճարները, շենքային պայմանների, գրասենյակի պահման, կայքի մշակման, մարկետինգի, գործերի էլեկտրոնային կառավարման համակարգի և այլ անհրաժեշտ ծախսերը։ Ելնելով վերոգրյալից առաջարկում ենք Նախագծով նախատեսվող ծախսային ուղղությունները համապատասխանեցնել ռազմավարության պահանջներին:
	2. Ընդունվել է
Նախագծի լրամշակված տարբերակով ֆինանսավորման չափ է սահմանվել 293,116,178 ՀՀ դրամը (ԱԱՀ-ով՝ 351,739,413):

	3. Նախագծով առաջարկվում է ֆինանսական միջոցները Կենտրոնին հատկացնել բյուջետային ծախսերի տնտեսագիտական դասակարգման «Սուբսիդիաներ ոչ պետական ֆինանսական կազմակերպություններին» հոդվածով, սակայն Նախագծին կից հիմնավորման համաձայն նախատեսվում է իրականացնել նաև կապիտալ բնույթի ծախսեր: Այս կապակցությամբ հայտնում ենք, որ ՀՀ կառավարության 2003 թվականի դեկտեմբերի 24-ի N 1937-Ն որոշման 3-րդ կետով սահմանվում է, որ սուբսիդիան չի կարող ուղղվել կազմակերպության համար կապիտալ ակտիվների ձեռքբերմանը։ Ելնելով վերոգրյալից, նպատակահարմար ենք գտնում ծախսերն իրականացնել բյուջետային ծախսերի տնտեսագիտական դասակարգման «Դրամաշնորհներ» հոդվածով:
Միաժամանակ հայտնում ենք, որ հիմք ընդունելով ՀՀ կառավարության 2022 թվականի հուլիսի 21-ի N 1133-Լ որոշամամբ սահմանված ռազմավարական պահանջը 2024-2026թթ. ՄԺԾԾ նախագծով նախատեսվում է Կենտրոնի համար նախատեսվել է 490 մլն դրամ՝ 1093. «Դատական և հանրային պաշտպանություն» ծրագրի 11008. «Աջակցություն Արբիտրաժային կենտրոնի գործունեությանը» միջոցառման բյուջետային ծախսերի տնտեսագիտական դասակարգման «Այլ ընթացիկ դրամաշնորհներ» հոդվածով: 
Ինչ վերաբերում է Նախագծով նախատեսվող առանձին ծախսային ուղղություններին ապա հայտնում ենք հետևյալը.
ա) Նախագծով նախատեսվում է 105.8 մլն դրամ ուղղել թվով 17 աշխատակիցների վարձատրությանը, Նախագծին կից ներկայացված հիմնավորման համաձայն՝ վարձատրության չափերը ամսական կազմում են՝ տնօրեն 2,650,000.0 դրամ, տնօրենի տեղակալ 1,650,000.0 դրամ, հիմնական արբիտր 1,000,000.0 դրամ, ավագ մասնագետ-իրավաբան 800,000.0 դրամ, գրասենյակի կառավարիչ 750,000.0 դրամ, կրտսեր մասնագետ 700,000.0 դրամ և այլն: Այս կապակցությամբ հայտնում ենք, որ նախատեսվող աշխատավարձերը զգալիորեն գերազանցում է հանրային իշխանության մարմինների ղեկավար և մասնագիտական պաշտոններ զբաղեցնող անձանց վարձատրության չափերը, ուստի առաջարկում ենք լրացուցիչ հիմնավորել հետագայում Կենտրոնի պահպանումը սեփական միջոցների հաշվին իրականացնելու պայմաններում նման բարձր աշխատավարձերի պահպանման իրատեսականությունը: 
բ) Նախագծով նախատեսվում է 43.5 մլն դրամ հատկացնել վարձակալված տարածքի համար անհրաժեշտ ծախսերին, որից՝ լրացուցիչ 7.8 մլն դրամ տարածքի վարձակալության (6 ամսվա համար), 5.7 մլն դրամ տարածի սպասարկման (մաքրություն, անվտանգություն, կոմունալ վճարներ) և 30.0 մլն դրամ տարածքի վերանորոգման համար:
Միաժամանակ հայտնում ենք, որ ՀՀ արդարադատության նախարարության կողմից ս.թ. մայիսի 24-ի N 01/23/25799-2023 գրությամբ տեղեկացվել է, որ պետական գույքի կառավարման կոմիտեի հետ համատեղ դեռևս չի հաջողվել Կենտրոնի գործունեության համար անհրաժեշտ պետական գույքի բացահայտումը և հանձնումը, անհրաժեշտություն է առաջացել Կենտրոնի գործունեությունն ապահովել վարձակալված տարածքի օգտագործմամբ: Ընդ որում, Կենտրոնի գործունեության մեկնարկի համար այս պահին նախատեսվել է առավել փոքր տարածք, որը ևս լիովին չի բավարարում Կենտրոնի պատշաճ գործունեությունն ապահովելու համար, իսկ ավելի երկար հեռանկարում պետական գույք չբացահայտվելու դեպքում անհրաժեշտ է լինելու դիտարկել նաև վարձակալվող տարածքի փոխարինման հարցը, որի արժեքը ներկայիս շուկայական գներով կարող է կազմել շուրջ 54.0 մլն դրամ: Այս կապակցությամբ առաջարկում ենք դիտարկել պետական սեփականություն հանդիսացող որևէ շենքում տարածք զբաղեցնելու հարցը, քանի որ նույնիսկ մասնավոր սեփականություն հանդիսացող տարածքի վարձակալության դեպքում կրկին կարող է առաջանալ տարածքի ընթացիկ նորոգման ծախսեր կատարելու պահանջ:
գ) Նախագծով նախատեսվում է նաև 64.0 մլն դրամ ուղղել Կենտրոնի գործունեության լուսաբանմանը, 71.0 մլն դրամ ուղղել վճարովի ծառայություններ և այլ ծախսերին, 12.5 մլն դրամ ուղղել ներկայացուցչական ծախսերին, 15.0 մլն դրամ ուղղել հարկեր, տուրքեր և այլ վճարներին, 62.0 մլն դրամ ուղղել միջազգային կոնֆերանսի կազմակերպմանը, 30.9 մլն դրամ ուղղել կրթական ծրագրերի կազմակերպման և իրականացման ծախսերին, 33.9 մլն դրամ ուղղել համակարգչային տեխնիկայի ձեռքբերմանը, 24.5 մլն դրամ ուղղել կահույքի ձեռքբերմանը, 131.8 մլն դրամ ուղղել համակարգչային ծարագրերի և լիցենզիաների ձեռքբերմանը և 36.0 մլն դրամ ուղղել այլ հիմնական միջոցների ձեռքբերմանը։ Այս կապակցությամբ, առաջարկում ենք ներկայացնել մանրամասն հաշվարկ հիմնավորումներ նախատեսվող ծախսերի և գնորոշման աղբյուրների վերաբերյալ:
	3. Մասամբ է ընդունվել
Նախագիծը լրամշակվել է և ծախսերը սահմանվել են բյուջետային ծախսերի տնտեսագիտական դասակարգման «Դրամաշնորհներ» հոդվածով:
Ինչ վերաբերում է 2024-2026թթ. ՄԺԾԾ նախագծի վերաբերյալ դիտարկմանը, տե՛ս սույն ամփոփաթերթի 2-րդ կետի արձագանքը:
Վերջապես անդրադառնալով Նախագծով նախատեսվող առանձին ծախսային ուղղություններին.
ա) Կենտրոնը գործելու է որպես մասնավոր իրավահարաբերությունների սուբյեկտ՝ հիմնադրամ, որը իր կանոնադրության համաձայն իրականացնելու նաև վերջինից բխող ձեռնարկատիրական գործունեություն: Այս լույսի ներքո Կենտրոնի աշխատակիցների վարձատրության և հանրային իշխանության մարմինների ղեկավար ու մասնագիտական պաշտոններ զբաղեցնող անձանց վարձատրության միջև զուգահեռ անցկացնելը կարծում ենք նպատակահարմար չէ, և չի բնորոշում Կենտրոնի առանձնահատկությունները: Ավելին, անձնակազմի բարձր վարձատրությունը կարևոր երաշխիք է լինելու դրա պատշաճ գործունեության, ինչը հնարավոր կլինի ապահովել միայն որակյալ կադրերի և նրանց ներուժի առկայության դեպքում: Հարկ է հաշվի առնել, որ այդ անձինք են Կենտրոնը ներկայացնելու տարբեր, այդ թվում՝ միջազգային, հարթակներում, պետք է ապահովվի նրանց հնարավոր կոռուպցիոն ռիսկերից զերծ գործունեությունը, որոշ դեպքերում նման աշխատանքը պահանջում է հատուկ մասնագիտական գիտելիքների և կարողությունների առկայություն, որոնք, ցավոք, ձեռք են բերվում ոչ թե Հայաստանյան կրթական ծրագրերի շրջանակում, այլ օտարերկրյա բուհերում, ինչի արդյունքում այդպիսի որակավորմամբ մասնագետները ակնկալում են նաև բարձ վարձատրություն և այլն: Ընդ որում, կապված վարձատրության հետագա պահպանման հետ, հարկ է նկատել, որ Կենտրոնին ֆինանսական աջակցությունը պարբերաբար նվազելու է դրա սեփական եկամտաբերության զուգահեռ, որպիսի պայմաններում չի ընթադրվում այդպիսի ծավալով ֆինանսական աջակցության երկարատև պահպանումը: Ավելին, այս հանգամանքը ընդգծվել է նաև Վարչապետի կողմից Դատական և իրավական բարեփոխումների ռազմավարության կատարման մշտադիտրակման խորհրդի 29.11.2022թ.-ի նիստում: Ամեն դեպքում, նախագծի լրամշակված տարբերակով կրճատվել են հաստիքները, որոշ հաստիքների (տնօրեն, տեղակալ) աշխատավարձի չափը նվազեցվել է և աշխատավարձային ֆոնդը կրճատվել:
բ) Անդրադառնալով կենտրոնի գործունեության համար տարածքի վարձակալման անհրաժեշտությանը և այդ նպատակով անհրաժեշտ միջոցների հատկացմանը, Արդարադատության նախարարությունը բազմիցս տեղեկացրել և մատնանշել է, որ այս պահին Պետական գույքի հետ համատեղ հնարավոր չի եղել ապահովել Կենտրոնի պատշաճ գործունեությունն ապահովող տարածքի հայտնաբերումը և տրամադրումը: Նման պայմաններում, Կենտրոնի գործունեության մեկնարկի ձգձգումը ոչ միայն հանգեցնելու է Կառավարության ռազմավարական կարևոր գործողության չկատարմանը և, հնարավոր տապալմանը, այլև ուղղակիորեն հանգեցնելու է սույն ամփոփաթերթի 1-ին կետում նշված ռիսկերին՝ ի դեմս ԵՄ բյուջետային աջակցության նավազմանը կամ դադարեցմանը: Կենտրոնի համար մասնավոր տարածք վարձակալելու անհրաժեշտությանը ևս անդրադարձ է կատարվել Վարչապետի կողմից Դատական և իրավական բարեփոխումների ռազմավարության կատարման մշտադիտրակման խորհրդի 29.11.2022թ.-ի նիստում: Ամեն դեպքում, նախագծի լրամշակված տարբերակով կրճատվել են նշված տողով նախատեսված միջոցների չափը:
գ) Անդրադառնալով նախատեսված որոշ ծասերի բացվածքին, նշենք, որ այդպիսիք ներկայացվել են Նախագծին կից հաշվարկով, որում հստակ երևում է, թե ինչ գործողությունների համար են անհրաժեշտ այդ ծախսերը: Հաշվարկների համար հաշվի են առնվել նման ապրանքների ու ծառայությունների միջին շուկայական գները: Ամեն դեպքում, նախագծի լրամշակված տարբերակով վերանայվել են նշված տողերով նախատեսված միջոցների չափը, որոշ տողեր հանվել են, իսկ այլ ծախսերի մասով հստակեցվել են ծախսային ուղղությունները:

	2. Վարչապետի աշխատակազմի իրավաբանական վարչություն
	20.06.2023թ.

	
	02/16.5/20772-2023

	Ներկայացված նախագծի 2-րդ կետի համաձայն՝ ՀՀ կառավարության 2003 թվականի դեկտեմբերի 24-ի N 1937-Ն որոշման հավելվածի 3-րդ կետի 2-րդ նախադասությամբ սահմանված սահմանափակումը չի տարածվում սույն որոշման վրա: Սակայն առաջարկվող կարգավորումը չի բխում ՀՀ օրենսդրության, այդ թվում՝ «Նորմատիվ իրավական ակտերի մասին» ՀՀ օրենքի պահանջներից, հաշվի առնելով այն հանգամանքը, որ ՀՀ օրենսդրությունում և հիշյալ օրենքում առկա չէ գործող որևէ իրավական նորմի  չկիրառելու հետ կապված կարգավորում:
	1. Ընդունվել է
Նախագիծը լրամշակվել է և ծախսերը սահմանվել են բյուջետային ծախսերի տնտեսագիտական դասակարգման «Դրամաշնորհներ» հոդվածով:


	3. Վարչապետի աշխատակազմի ֆինանսատնտեսագիտական վարչություն
	20.06.2023թ.

	
	02/16.5/20772-2023

	1. Նախագծով նախատեսվում է Հայաստանի Հանրապետությունում նոր արբիտրաժային կենտրոն ստեղծելու նպատակով ՀՀ արդարադատության նախարարության կողմից իրականացվող 1093 «Դատական և հանրային պաշտպանություն» ծրագրի 11005 «Աջակցություն Արբիտրաժային կենտրոնի գործունեությանը» միջոցառման գծով հատկացնել շուրջ 812,465.094 հազ. դրամ՝ Եվրոպական միությունից ստացված «Աջակցություն Հայաստանում դատական ոլորտի բարեփոխումների իրականացմանը» դրամաշնորհային ծրագրի 2023 թվականի հունվարի 1-ի դրությամբ չօգտագործված մնացորդի միջոցների հաշվին: Այս առումով, Նախագծի հիմնավորման համաձայն՝ Նախագծով առաջարկվում է ՀՀ Արդարադատության նախարարությանը հատկացնել 677,054.245 հազ. դրամ (812,465.094 հազ. դրամ՝ ներառյալ ԱԱՀ-ն):
Հարկ է նկատել, որ Նախագծի հիմնավորմամբ ներկայացված ծախսային ուղղությունների մասով ծախսերի հանրագումարը կազմում է 630,821.388 հազ. դրամ (ներառյալ հարկեր, տուրքեր այլ վճարներ ծախսային ուղղությունը):
Այս առումով առաջարկում ենք հստակեցնել, թե Նախագծի հիմնավորմամբ ինչու է առաջարկվել ՀՀ ԱՆ-ին տրամադրել 677,054.245 հազ. դրամ, եթե վերոնշյալ ծախսերի հանրագումարը կազմում է 630,821.388 հազ. դրամ:
Միաժամանակ, ինչ վերաբերում է  Նախագծի հիմնավորմամբ նշված՝ ԱԱՀ–ի գումարին՝ (812,465.094 – 677, 054.245=135,411.094) առաջարկում ենք հստակեցնել, թե ինչու այն չի ներառվել Ծախսային ուղղությունների՝ «Հարկեր, տուրքեր, այլ վճարներ տողում»:
	1. Ընդունվել է
Նախագծի հիմնավորումների 2-րդ բաժնում փորձ է արվել ամփոփ կերպով ներկայացնել հիմնական ծախսային ուղղությունները, որոնք առավել բացված և լիարժեք կերպով արտացոլված են նախագծին կից ներկայացված «Արբիտրաժի և հաշտարարության հայաստանյան կենտրոն» հիմնադրամի 2023թ.-ի բյուջեի նախագծում: Արդյունքում, Նախագծի հիմնավորումներում չէին արտացոլվել, «Հիմնական միջոցների ամորտիզացիա» և «Այլ ծախսեր» տողերը, որոնք, ըստ էության, չեն արտացոլում «Արբիտրաժի և հաշտարարության հայաստանյան կենտրոն» հիմնադրամի հիմնական ծախսային ուղղությունները:
Այնուամենայնիվ, հնարավոր տարընթերցումներից և հակասություններից խուսափելու նպատակով, այդ տեղերի կապակցությամբ տեղեկատվությունը նույնպես ավելացվել է հիմնավորումներում:
Ինչ վերաբերում է Նախագծի հիմնավորմամբ նշված ԱԱՀ գումարին, և այն Կենտրոնի ծախսային ուղղությունների «Հարկեր, տուրքեր, այլ վճարներ» տողում չնախատեսելուն, նկատենք, որ այդ տողում նախատեսվել են այն հնարավոր հարկերն ու տուրքերը, որոնք ամենայն հավանականությամբ առաջանալու են որպես արդյունք կամ հետևանք Կենտրոնի գործունեության, իր կանոնադրական նպատակների և կանոնադրությամբ նախատեսված ձեռնարկատիրական գործունեության իրականացման: Որպես սուբսիդիա տրամադրվող գումարի նկատմամբ հաշվարկվող ավելացված արժեքի հարկը հաշվարկվել է ընդհանուր Կենտրոնի գործունեության համար անհրաժեշտ գումարի նկատմամբ /լրացուցիչ 20 տոկոս/ և չի ներառվել Կենտրոնի ծախսային ուղղությունների համապատասխան տողում, որպեսզի արտացոլվի առանձին։

	2. Հաշվի առնելով այն հանգամանքը, որ Նախագծի 1-ին կետով սահմանվող 4-րդ, 5-րդ, 6-րդ, 7-րդ և 8-րդ հավելվածներում նախատեսվում է կատարել լրացումներ՝ առաջարկում ենք Նախագծի վերնագիրը, Նախագծի 1-ին կետը, ինչպես նաև Նախագծի հիմնավորման և ամփոփաթերթի վերնագրերը համապատասխանեցնել Նախագծի Հավելվածների վերնագրերին:  
Ընդ որում՝ Հավելված 4-ում, 5-ում և 6-ում առաջարկվում է կատարել միայն լրացում, հետևաբար առաջարկում ենք դրանց վերնագրերից հանել «փոփոխությունները» բառը:
	2. Ընդունվել է
Նախագծում կատարվել են համապատասխան փոփոխություններ:

	3. Առաջարկում ենք Հավելված 6-ում «Հավելված 3»  բառերը փոխարինել «Հավելված 6»  բառերով:
	3. Ընդունվել է
Նախագծում կատարվել են համապատասխան փոփոխություններ:

